
ZAMONAVIY TA’LIM JARAYONIDA 
FUNKSIONAL SAVODXONLIKNI 

RIVOJLANTIRISHNING NAZARIY-
METODIK ASOSLARI HAMDA 
O‘QUVCHILARNING AMALIY 

KOMPETENSIYALARINI 
SHAKLLANTIRISH YO‘NALISHLARI

Alimova Farzona Abdukamalovna
Nizomiy nomidagi O‘zbekiston milliy pedagogika universiteti

Gubayeva Aziza Ismatillayevna
Nizomiy nomidagi O‘zbekiston milliy pedagogika universiteti

2-kurs magistranti

Annotatsiya: Mazkur maqolada zamonaviy ta’lim tizimida funksional savodxonlikni rivojlantirishning nazariy-metodik 
asoslari, uning tarkibiy komponentlari hamda o‘quvchilarda amaliy kompetensiyalarni shakllantirish masalalari tahlil 
qilinadi. Funksional savodxonlikning mazmun-mohiyati, uning insonning ijtimoiy, iqtisodiy va madaniy hayotdagi faol 
ishtirokini ta’minlashdagi o‘rni ilmiy jihatdan yoritilgan. Shuningdek, savodxonlikning an’anaviy shakllaridan farqli ravish
da funksional savodxonlikning hayotiy vaziyatlarda bilim va ko‘nikmalarni qo‘llashga yo‘naltirilganligi asoslab beriladi. 
Maqolada funksional savodxonlikning asosiy va yuqori darajadagi ko‘nikmalari, jumladan tanqidiy fikrlash, analitik yon-
dashuv, muloqot, raqamli savodxonlik va muammoli vaziyatlarni hal qilish qobiliyatlari yoritilgan. Shuningdek, o‘quv jara
yonida funksional savodxonlikni rivojlantirishga xizmat qiluvchi pedagogik yondashuvlar va metodik strategiyalar ko‘rib 
chiqiladi. Tadqiqot natijalari ta’lim jarayonini takomillashtirish va o‘quvchilarning hayotiy kompetensiyalarini rivojlantirishga 
xizmat qiladi.
Kalit so‘zlar: funksional savodxonlik, ta’lim tizimi, kompetensiya, amaliy ko‘nikma, tanqidiy fikrlash, analitik fikrlash, 
raqamli savodxonlik.
Abstract: This article analyzes the theoretical and methodological foundations for developing functional literacy in the 
modern education system, its structural components, and the issues of forming students’ practical competencies. The 
essence and content of functional literacy, as well as its role in ensuring the active participation of individuals in social, 
economic, and cultural life, are scientifically explained. In addition, unlike traditional forms of literacy, functional literacy 
is focused on the application of knowledge and skills in real-life situations. The article highlights the basic and advanced 
skills of functional literacy, including critical thinking, analytical approach, communication skills, digital literacy, and the 
ability to solve problem situations. Furthermore, pedagogical approaches and methodological strategies that contribute 
to the development of functional literacy in the educational process are discussed. The research results are aimed at 
improving the educational process and developing students’ life competencies.
Key words: functional literacy, education system, competence, practical skill, critical thinking, analytical thinking, digital 
literacy.
Аннотация: В данной статье анализируются теоретико-методические основы развития функциональной грамот-
ности в современной системе образования, её структурные компоненты, а также вопросы формирования прак-
тических компетенций у учащихся. Научно раскрываются сущность и содержание функциональной грамотности, 
её роль в обеспечении активного участия человека в социальной, экономической и культурной жизни общества. 
Также обосновывается, что, в отличие от традиционных форм грамотности, функциональная грамотность ори-
ентирована на применение знаний и навыков в жизненных ситуациях. В статье освещаются основные и высо-
коуровневые навыки функциональной грамотности, в частности критическое мышление, аналитический подход, 
коммуникативные способности, цифровая грамотность и умение решать проблемные ситуации. Кроме того, рас-
сматриваются педагогические подходы и методические стратегии, способствующие развитию функциональной 
грамотности в учебном процессе. Результаты исследования направлены на совершенствование образователь-
ного процесса и развитие жизненных компетенций учащихся.
Ключевые слова: функциональная грамотность, система образования, компетенция, практический навык, кри-
тическое мышление, аналитическое мышление, цифровая грамотность.

KIRISH
Zamonaviy globallashuv va axborotlashuv jarayonlari ta’lim tizimi oldiga mutlaqo yangi vazifalarni 

qo‘ymoqda. Bugungi jamiyatda insondan nafaqat nazariy bilimlarga ega bo‘lish, balki kundalik hayotda uchra-
ydigan muammolarni mustaqil hal qila olish, axborotni tahlil qilish, tanqidiy fikrlash, samarali muloqot qilish va 
turli hayotiy vaziyatlarga moslashish kabi amaliy kompetensiyalar ham talab etilmoqda. Shu sababli zamonaviy 
ta’limning asosiy maqsadi o‘quvchilarga tayyor bilimlarni yetkazishdan iborat bo‘lib qolmay, balki ularda funk-
sional savodxonlikni shakllantirish orqali hayotiy faoliyatga tayyorlashdan iborat bo‘lib bormoqda. Funksional 
savodxonlik tushunchasi bugungi kunda xalqaro ta’lim tizimida muhim pedagogik kategoriya sifatida talqin 
etilmoqda. Xususan, UNESCO hamda Programme for International Student Assessment tadqiqotlarida funk-
sional savodxonlik shaxsning olgan bilim, ko‘nikma va kompetensiyalarini real hayotiy vaziyatlarda samarali 
qo‘llay olish qobiliyati sifatida baholanadi. Mazkur yondashuvga ko‘ra, o‘quvchi faqat ma’lumotni eslab qoluvchi 
subyekt emas, balki bilimni tahlil qiluvchi, undan amaliy foydalanadigan va yangi vaziyatlarda mustaqil qaror 
qabul qila oladigan faol shaxs sifatida shakllanishi zarur.

Zamonaviy ta’lim jarayonida funksional savodxonlikni rivojlantirish masalasi ayniqsa dolzarb ahamiyat 
kasb etmoqda. Chunki an’anaviy ta’lim modeli ko‘proq nazariy bilimlarni o‘zlashtirishga yo‘naltirilgan bo‘lsa, 
bugungi kompetensiyaviy yondashuv o‘quvchilarning amaliy faoliyatga tayyorligini ta’minlashni asosiy maqsad 
sifatida ilgari suradi. Shu nuqtayi nazardan, funksional savodxonlik o‘quvchilarning o‘qish, yozish, matematik, 
axborot-kommunikatsion, raqamli va ijtimoiy kompetensiyalarini integratsiyalashgan holda rivojlantirishga 
xizmat qiladi. Ayniqsa, tanqidiy fikrlash, analitik yondashuv, muammoli vaziyatlarni hal qilish, ijodkorlik va 
kommunikativ qobiliyatlar funksional savodxonlikning muhim tarkibiy qismlari sifatida namoyon bo‘ladi.

Shu jihatdan mazkur maqolada zamonaviy ta’lim jarayonida funksional savodxonlikni rivojlantirishning 
nazariy-metodik asoslari, uning asosiy komponentlari hamda o‘quvchilarning amaliy kompetensiyalarini shak-
llantirishga xizmat qiluvchi pedagogik yondashuvlar ilmiy jihatdan tahlil qilinadi. Tadqiqotning asosiy maqsadi 
funksional savodxonlikni rivojlantirishning samarali metodik yo‘nalishlarini aniqlash hamda ularning ta’lim 
amaliyotidagi ahamiyatini yoritishdan iborat.

MAVZUGA OID ADABIYOTLAR SHARHI
Funksional savodxonlik insonning butun hayoti davomida shakllanadi, chunki inson faoliyatining barcha 

sohalarida yangi bilimlar, tushunchalar, qoidalar va me’yorlarni o‘zlashtirish zarurligini anglab yetadi. Hozirgi 
globallashuv va axborot texnologiyalari jadal rivojlanayotgan sharoitda funksional savodxonlik insonning ijti-
moiy, madaniy, siyosiy hamda iqtisodiy jarayonlarda faol ishtirok etishini ta’minlovchi muhim omillardan biri 
sifatida tobora katta ahamiyat kasb etmoqda. Shu nuqtayi nazardan, funksional savodxonlik insonning tashqi 
muhit bilan samarali muloqotga kirishishi, unga tezkor moslashishi hamda mavjud sharoitlarda samarali faoliyat 
yurita olish qobiliyati sifatida talqin etiladi. Xalqaro baholash dasturi – Programme for International Student 
Assessment tadqiqotlarida funksional savodxonlik quyidagi tarkibiy qismlar asosida o‘rganiladi.

1-rasm: Xalqaro baholash PISA tadqiqotidagi funksional savodxonlik kompetensiyalari

Xalqaro baholash tadqiqotlarida funksional savodxonlik tarkibidagi bir qator kompetensiyalar savodxonlik 
yo‘nalishlari sifatida Programme for International Student Assessment xalqaro baholash tadqiqotlariga kiritilgan 
bo‘lib, mazkur dastur asosida o‘quvchilarning ta’limiy yutuqlari baholanadi. PISA turli davlatlardagi 15 yoshli 
o‘quvchilarning savodxonlik darajasini hamda o‘zlashtirilgan bilimlarni amaliyotda qay darajada qo‘llay olish 
qobiliyatini baholovchi xalqaro dastur hisoblanadi [4].

TADQIQOT METODOLOGIYASI
Funksional savodxonlik – bu shaxsning tashqi muhit bilan o‘zaro munosabatda bo‘lishi, unga imkon qadar 

tezroq moslashishi hamda samarali faoliyat ko‘rsatish qobiliyatidir. Shaxsning o‘qish, tushunish, oddiy va qisqa 
matnlarni tuzish hamda asosiy arifmetik amallarni bajarish qobiliyati sifatida tavsiflanadigan bazaviy savod
xonlikdan farqli ravishda, funksional savodxonlik ijtimoiy munosabatlar tizimida shaxsning samarali faoliyat 
yuritishini ta’minlaydigan bilim, ko‘nikma va malakalar majmuasini ifodalaydi. Mazkur savodxonlik turi shaxs
ning muayyan madaniy muhitda muvaffaqiyatli faoliyat olib borishi uchun zarur bo‘lgan minimal kompetensi-
yalar darajasi sifatida qaraladi [5].

Ta’lim jarayonida funksional savodxonlik deganda kundalik hayotiy vazifalarni samarali hal etish uchun 
o‘qish, yozish, hisoblash hamda axborotni tahlil qilishga oid asosiy ko‘nikmalardan foydalanish qobiliyati 
tushuniladi. An’anaviy savodxonlikdan farqli ravishda, funksional savodxonlik o‘zlashtirilgan bilimlarni real 
hayotiy vaziyatlarda amaliy qo‘llashga yo‘naltirilganligi bilan ajralib turadi. U axborotni tahlil qilish, uni tanqidiy 
baholash hamda shaxsiy va kasbiy faoliyat uchun muhim bo‘lgan asoslangan qarorlar qabul qilish ko‘nikmala-
rini o‘z ichiga oladi.

2-rasm: Funksional savodxonlik darajalari

O‘quvchilar uchun bu nafaqat o‘quv topshiriqlarini bajarish, balki o‘z bilimlarini turli kontekstlarda, jumladan, 
ijtimoiy, texnologik va madaniy sharoitlarda qo‘llash imkoniyatini ham anglatadi. Shu bois, nazariy bilimlarni 
hayotiy vaziyatlar bilan bog‘lash muhim ahamiyat kasb etadi. Quyida ushbu mavzu doirasida hayotiy vaziyatga 
asoslangan topshiriq keltiriladi [6].

TAHLIL VA NATIJALAR
Mavzu: Alkanlar

Hayotiy vaziyatli savol: Uyimizda ovqat pishirishda tabiiy gaz ishlatiladi.
a)	 Tabiiy gaz tarkibida asosan qaysi alkan mavjud?

b)	 Uning kimyoviy formulasini yozing.

c)	 Nima uchun u alkanlar sinfiga kiradi?
___________________________________________________________________________________

_______________________________________________________________________________________
_______________________________________________________________________________________
_________________________________________________________________________

1-jadval: Jadvalni to‘ldiring: quyidagi jadvalni metan, etan , propan, butan uchun to‘ldiring.
Umumiy formulaga mosligi

Modda nomi
Formula
Uglerod atomlari soni

Taqqoslash topshirigʻi: Metan va propanni solishtiring:
a)	 Qaysi birining molekulyar massasi katta?

b)	 Qaysi biri ko‘proq energiya ajratib yonadi?

c)	 Nima sababdan?

Hisoblashga oid topshiriq: Alkanlarning umumiy formulasi: CnH2n + 2

a)	 n = 7 bo‘lsa, formulani yozing.

b)	 Ushbu alkan nomini aniqlang.
___________________________________________________________________________________

_________________________________________________

Tanlash savoli: Quyidagi moddalardan qaysilari alkanlarga kiradi?
a)	 C2H6

b)	 C3H6

c)	 CH4

d)	 C4H10

e)	 C2H2

To‘gʻri javoblarni belgilang va sababini tushuntiring: Gaz ballonlarida ko‘pincha “propan–butan aralash-
masi” ishlatiladi.
a)	 Propan va butan formulalarini yozing.

b)	 Ular nima uchun alkanlar guruhiga kiradi?

c)	 Qaysi biri ogʻirroq modda hisoblanadi?

Mantiqiy savol: Alkanlar “to‘yingan uglevodorodlar” deyiladi.
a)	 “To‘yingan” so‘zi nimani anglatadi?

b)	 Bu xossa ularning kimyoviy faolligiga qanday ta’sir qiladi?

Bo‘sh joylarni to‘ldiring

“Alkanlar - uglevodorodlar bo‘lib, umumiy formulasi __________

Eng oddiy vakili ______, undan keyingilari esa ____, ____, ____ deb nomlanadi.”

Hayot bilan bogʻlash: Avtomobillarda ishlatiladigan benzin tarkibida alkanlar ko‘p uchraydi.
a)	 Nima uchun alkanlar yoqilgʻi sifatida qulay?

b)	 Yonish natijasida qanday mahsulotlar hosil bo‘ladi?

Kichik ijodiy topshiriq: “Alkanlarning kundalik hayotimizdagi ahamiyati” mavzusida 4–5 gapdan 
iborat matn yozing. Unda:tabiiy gaz, avtomobil yoqilgʻisi, neft mahsulotlari haqida misollar keltiring.

___________________________________________________________________________________
_______________________________________________________________________________________
_______________________________________________________________________________________
_______________________________________________________________________________________
_________________________________________

Bu savol va topshiriqlar o‘quvchilarning: alkanlarning formulalarini to‘gʻri qo‘llash, kundalik hayot bilan 
bogʻlash, mantiqiy va tahliliy fikrlash, kimyoviy savodxonligini oshirishga xizmat qiladi [7].

Mavzu: Alkenlar

Hayotiy vaziyatli savol: Plastmassa paketlar, idishlar va quvurlar ko‘pincha etilendan olinadi.
a)	 Etilen qaysi uglevodorodlar sinfiga kiradi?

b)	 Uning kimyoviy formulasini yozing.

c)	 Nima uchun u alken hisoblanadi?
___________________________________________________________________________________

_______________________________________________________________________________________
_______________________________________________________________________________________
___________________________________________________

2-jadval: Jadvalni to‘ldiring
Modda nomi Formula Uglerod atomlari Umumiy formulaga mosligi

Eten
Propen
Buten
Penten

Taqqoslash topshirigʻi: Eten va etanni solishtiring:

a)	 Qaysi birida qo‘sh bogʻ bor?

b)	 Qaysi biri kimyoviy jihatdan faolroq va buning sababi nima?
___________________________________________________________________________________

_______________________________________________________________________________________
_______________________________________________________________________________________

Hisoblashga oid topshiriq: Alkenlarning umumiy formulasi: CnH2n

a)	 n = 6 bo‘lsa, formulani yozing.

b)	 Ushbu moddaning nomini aniqlang.
___________________________________________________________________________________

_________________________________________________

Tanlash savoli: Quyidagi moddalardan qaysilari alkenlarga kiradi?

a)	 C2H4

b)	 C3H8

c)	 C4H8

d)	 C5H12

e)	 C6H12

To‘gʻri javoblarni belgilang va sababini tushuntiring.

Amaliy vaziyat: Etilen mevalarni tezroq pishirishda ishlatiladi.

a)	 Etilen nima sababdan bunday xususiyatga ega?

b)	 Bu uning qaysi tuzilish xossasi bilan bogʻliq?

c)	 Qaysi turdagi bogʻ mavjudligi muhim rol o‘ynaydi?

___________________________________________________________________________________
_______________________________________________________________________________________
_____________________________________________________________

Mantiqiy savol: Alkenlar “to‘yinmagan uglevodorodlar” deyiladi.

a)	 “To‘yinmagan” deganda nima tushuniladi?

b)	 Bu ularning reaksiyaga kirishish qobiliyatiga qanday ta’sir qiladi?

Bo‘sh joylarni to‘ldiring:

“Alkenlar - uglevodorodlar bo‘lib, umumiy formulasi __________________.

Ular molekulalarida kamida bitta __ bogʻ mavjud.

Eng oddiy vakili __ hisoblanadi.”

Alkenlar uchun sifat reaksiyasi _____________________________.

Hayot bilan bogʻlash: Alkenlar kimyo sanoatida muhim xomashyo hisoblanadi.
a)	 Qaysi mahsulotlar alkenlardan olinadi? (kamida 2 ta misol)

b)	 Nima uchun alkenlar sanoatda juda muhim?

Kichik ijodiy topshiriq: “Alkenlarning kundalik hayotimizdagi ahamiyati” mavzusida 4-5 gapdan iborat matn 
yozing. Unda: polietilen (paketlar), plastmassa buyumlar, mevalarni pishirishda etilendan foydalanish haqida 
misollar keltiring [8]. Bu savollar va topshiriqlar o‘quvchilarda, alkenlarning umumiy formulasini qo‘llash, alkan-
lardan farqlash, kimyoviy tuzilish bilan xossalarni bogʻlash, real hayotdagi qo‘llanilishini tushunish ko‘nikmala-
rini rivojlantiradi. Bundan tashqari, funktsional savodxonlik kasbiy oʻzini oʻzi baholash uchun juda muhimdir. Tez 
texnologik taraqqiyot dunyosida uzluksiz oʻrganish va moslashish qobiliyati eng qimmatli koʻnikmalardan biridir. 
Maktabdagi darslar tobora amaliyotga yoʻnaltirilgan boʻlib, vazifalar real vaziyatlarga asoslangan [9]. 

Bundan tashqari, o‘quvchilarning funksional savodxonligini oshirish maqsadida turli xil o‘quv-tarbiyaviy 
tadbirlar hamda ekskursiyalarni tashkil etish maqsadga muvofiq hisoblanadi. Funktsional savodxonlikni ta’lim 
jarayoniga samarali integratsiya qilish orqali o‘quvchilarga atrofdagi dunyoni anglash, savollarni shakllantirish 
va ularga tanqidiy yondashish imkoniyati yaratiladi. Bu esa ularning kelajakda mustaqil fikrlaydigan, ijtimoiy faol 
hamda raqobatbardosh shaxs sifatida shakllanishiga zamin yaratadi.

3-rasm: Funksional savodxonlikning tarkibiy qismlari

XULOSA
Tabiiy fanlar bo‘yicha savodxonlik deganda shaxsning tabiiy fanlarga oid g‘oyalarni bilishi, faol fuqaro sifa-

tida tabiiy fanlar bilan bog‘liq muammolarni hal qila olishi tushuniladi. Tabiiy fanlar bo‘yicha savodxon bo‘lgan 
shaxs tabiiy fanlar va texnologiyalarga oid muammolarni ilmiy dalillarga asoslangan holda muhokama qilishda 
faol ishtirok eta oladi [10].

4-rasm: Tabiiy fanlar bo‘yicha funksional savodxonlikning asosiy kompetensiyalari

Kimyo fanidan funksional savodxonlik – bu kimyoviy bilimlar, tushunchalar va ko‘nikmalarni real hayotdagi 
muammolarni hal qilishda qo‘llash, kundalik kimyoviy jarayonlarni tushunish, asosli qarorlar qabul qilish hamda 
fan va texnologiyaga oid masalalar yuzasidan samarali muloqot olib borish qobiliyatidir. U raqamli vositalar, 
interfaol tajribalar va nostandart testlar kabi strategiyalar orqali analitik fikrlashni, bilimlarni amaliy qo‘llashni 
hamda kimyoni kundalik hayot bilan integratsiyalashgan holda o‘rganishni rivojlantiradi. Mazkur yondashuv 
oddiy yodlashdan tashqari, amaliy muammolarni hal qilish ko‘nikmalarini shakllantirishga alohida urg‘u beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

